
[bookmark: _GoBack]اسلام آباد 20 اکتوبر 2016 : سندھ کے صوبائی حلقے پی ایس 11 شکار پور کے ضمنی انتخاب  نسبتا بہتر اور پر امن ماحول میں ہوئے ، مشاہدہ کاروں نے انتخابی عمل و قواعدوو ضوابط کی  مجموعی طور پر65 خلاف ورزیاں رپورٹ کیں  جبکہ زیر مشاہدہ 65 پالنگ سٹیشنز میں سے چار پولنگ سٹیشنز پر  فافن کے مشاہدہ کاروں کو رینجرز نے اہلکاروں نے اندر داخل نہ ہونے دیا حالانکہ مشاہدہ کاروں کے پاس الیکشن کمیشن کے باضابطہ اجازت نامے موجود تھے ۔  اسی طرح رینجرز  اہلکاروں  کے سخت رویئے کے باعث زیر مشاہدہ پولنگ سٹیشز میں سے بہت سے پولنگ سٹیشنز سے مشاہدہ کاروں کو چیک لسٹیں ادھوری چھوڑ کر روانہ ہونا پڑا ۔
فری اینڈ فیئر الیکشن نیٹ ورک کی طرف سے جمعرات کے روز  جاری پی ایس 11 شکار پور  کے ضمنی انتخاب کی  ابتدائی مشاہدہ کاری رپورٹ کے مطابق  فافن نے حلقے میں قائم105 پولنگ سٹیشنز میں سے 68 پولنگ اسٹیشنوں پر  مشاہدہ کار تعینات کئے جن میں سے چار پر  مشاہدہ کاروں کوفرائض کی ادائیگی کے دوران سیکیورٹی اہلکاروں کی طرف سے عائد کی گئی خود ساختہ  پابندیوں کا سامنا کرنا پڑا ۔ سیکیورٹی اہلکار  انتخابی روایات اور قواعدو ضوابط  سے نا واقف دکھائی دیئے  ۔ مشاہدہ کاروں کے مطابق اہلکاروں نے استفسار کرنے پر اعتراف کیا کہ انہیں واقعی کوئی تربیت نہیں دی گئی ۔ 
رپورٹ کے مطابق ضمنی انتخاب میں انتخابی قوانین اور ضابطہ اخلاق  کی مجموعی طور پر 65خلاف ورزیاں نوٹ کی گئیں جنکی فی پولنگ سٹیشن اوسط شرح خلاف وزری   فی پولنگ سٹیشن  ایک ہے ۔  اس سے پہلے  راولپنڈی کے صوبائی حلقے  پی پی 7  میں منعقدہ ضمنی الیکشن میں مشاہدہ کی گئی خلاف ورزیوں کی شرح فی پولنگ سٹیشن ایک اعشاریہ پانچ  رہی تھی ۔  
پولنگ سٹیشنز پر قبل از ووٹنگ عمل کافی پرسکون اور بہتر انتظام کا حامل دکھائی دیا  تاہم صرف ایک پولنگ سٹیشن پر پولنگ ایجنٹ نے اس حوالے سے اعتراضات اٹھائے ۔سیکیورٹی اہلکار وں نے پولنگ سٹیشنز کے اندر اور ارد گرد غیر قانونی مہم ، ووٹ مانگنے کے عمل اورسیاسی پارٹیوں کے پولنگ کیمپوں کو سٹیشنز سے چار سو دور گز قائم کرنیکی پابندی پر عمل کرانیکی کسی حد تک کوشش کی تاہم چھ پولنگ سٹیشنز سے ان امور کی خلاف ورزیاں رپورٹ کی گئیں 13 پولنگ سٹیشنز سے امیدواروں کی طرف سے ووٹرز کو ٹرانسپورٹ فراہم کرنے کو رپورٹ کیا گیا ۔ مشاہدہ کاروں کے مطابق چار پولنگ سٹیشنز کے اندر اور باہر دیواروں پر امیدواروں کے تشہیری مواد کی موجودگی مشاہدہ کی گئی جبکہ64 پولنگ سٹیشنز پر ووٹرز انتخابی نشانات کی حامل نمبر شمار پرچی تھامے نظر آئے ۔   
چار پولنگ سٹیشنزسے غیر مجاز افراد کی موجودگی رپورٹ کی گئی ۔ ان افراد میں امیدوار ، مختلف سیاسی جماعتوں کے مقامی رہنما اور علاقے کے دیگر افرادشامل تھے ۔ رپورٹ کے مطابق خواتین کے 31زیر مشاہدہ  پولنگ  بوتھ میں سے 12 پر مرد عملہ تعینات تھا ۔

عام انتخابات 2013  کے مقابلے میں ضمنی انتخاب کے موقع پر اس صوبائی  حلقےمیں رجسٹرڈ ووٹر کی تعداد میں مجموعی طور پر چھ فیصد اضافہ دیکھنے میں آیا ۔ عام انتخابات 2013 میں اس حلقے  میں رجسٹرڈ ووٹرز کی مجموعی تعداد ایک لاکھ27 ہزار دو سو 36 ( 67 ہزار 8 سو 34 مرد  اور  59ہزار چار سو  دو خواتین) تھی  جبکہ ضمنی انتخاب میں یہ بڑھ کر ایک لاکھ 35 ہزار چار سو 35 ہوگئی جن  میں مرد ووٹرز کی تعداد 72 ہزار 9 سو 49 مرد  اور  خواتین رجسٹرڈ ووٹرز کیتعداد  62ہزار چار سو چھیاسی ہے ۔ 
الیکشن کمیشن آف پاکستان نے اس حلقے میں ضمنی انتخاب کیلئے  366 پولنگ بوتھوں پر مشتمل مجموعی طور پر 105 پولنگ اسٹیشنزقائم کئے جن میں سے 41  پولنگ سٹیشن مرد ووٹرز اور 41 ہی خواتین ووٹرز کیلئے مختص کئے گئے جبکہ 23 پولنگ سٹیشنز کو  مردو خواتین کےمشترکہ سٹیشن قرار دیا گیا ۔ 
فری اینڈ فیئر الیکشن نیٹ ورک (فافن ) نے حلقے کے 105پولنگ سٹیشنز کی مشاہدہ کاری کیلئے 20تربیت یافتہ ، غیر جانبدار شہری مشاہدہ کار تعینات کئے جن میں18مرد اوردو خواتین شامل تھیں ۔ تاہم یہ ابتدائی رپورٹ 68 پولنگ سٹیشنوں سے جمع کی گئی ٹیلیفونک رپورٹس پر مبنی ہے۔ فافن مشاہدہ کاروں   کی تربیت میں  پولنگ سٹیشنز پر پولنگ شروع ہونے ، بند ہونے اور گنتی کے عمل کے حوالے سے خصوصی توجہ مرکوز کرتی ہے تاکہ پولنگ ڈے کے ان اہم ترین مراحل کا مکمل مشاہدہ ہو ۔ 
پی ایس 11 شکار پور کی اس نشست پر ضمنی انتخاب میں  مجموعی طور پر پانچ  امیدواروں نے حصہ لیا ، جن پاکستان پیپلز پارٹی ، جمعیت العلما اسلام  ( ف)  اورپاکستان  تحریک  کے امیدواروں   کے علاوہ  دو آزاد امیدوار بھی شامل ہیں۔
واضح رہے کہ یہ نشست   مسلم لیگ فنکشنل  کے  استعفیٰ دینے کے باعث خالی ہوئی تھی، جنہوں نے پاکستان پیپلز پارٹی میں شمولیت اختیار کرلی ۔ امتیاز شیخ نے عام انتخابات 2013 میں یہاں سے35 ہزار 10ووٹ لیکر اپنے مد مقابل امیدواروں کو ہرایا تھا ۔  پیپلز پارٹی کے امیدوار 24 ہزار 249 ووٹ کیساتھ دوسرے نمبر پر رہے تھے ۔




